
己亥 戊辰 癸丑 己未 

丁卯 丙寅 乙丑 甲子 癸亥 壬戌 辛酉 庚申 

乙木秋生，凋零現象，感知金重，更屬摧殘，取幹火制幹金，支火制支金，四金似逢四火，似覺木不畏金。然若無命宮比劫長生之資助，木衰火盛，能無資瀉之患乎。如是觀之，用神似取月中丁火，其實在命宮甲木午火也。惜八字缺水，科第難登，嘗聞先父昌齡公云：汝未生時，月明星朗，將生時，密雲大雨，既生時，雲雨忽散，星月猶存，而天方破曉。雖五行缺水，得天時之水以補之，究勝於無，因此人雖愚魯，學可小成，名雖不揚，品尚無缺，果然讀書安命，責交治生，必不致墜家聲而為餓莩。驗之已往，察之未來，益信先人之訓誡，確有至理存焉。六歲前坦然，七歲申運，丁亥年，四孟齊逢沖克至，是年八月，先母田太孺人見背矣。二十歲前，乙未二運競爭科名，研究醫學，不屑以小道自甘，然終不克如願，徒喚奈何。自二十一歲，交甲運，比劫幫身，學術稍進，名譽漸佳，完姻之後，連舉二男，似可藉慰春庭，詎料丙午年癸巳限，丙辛化水不成，而癸水反傷丁火，先君於是年四月，竟棄養矣，嗚呼痛哉！閏四月，次子德明殤，命薄如斯，良可浩嘆。自是年九月初五，交午運，日主得長生矣，丁火臨官矣，雖經戊申年之三刑，亦不過一時災耗，余均應接不暇。三十他恙。壬子年，身衰遇印，九月生三男得謙矣，癸丑年，丁為癸傷，妨合不能角圍，巳酉醜化金，秋木不勝其克。七月，長子得慶又殤矣，猶憶是年仲春，邀西賓酒罷，余謂之曰：賓主共飲，兒對曰：師生論文，家弟桂生戲謂之曰：有得有壽，兒對曰：能文能武。而今思之，不禁淚涔涔下矣。自斯以後，萬念皆灰，甲寅春，懶於應酬館事，小住焦山，從事纂述。乙卯冬也，三十六歲交巳運，既有盜瀉之虞，又有克身之患，但持保守態度，不敢從事猛進，以防四十歲甲申年之禍害也。到四十一歲，交壬運，接辰運，木得水生養，生趣盎然，以理側之，似可勉圖名利，然人事勞勞，頗不樂此，擬欲杜門謝客，課子讀書，藉可優遊自適，究未識彼蒼蒼者，能許我否那，五十一歲交辛運，金則木落，更不能再談世事矣。鄙見如斯，尚望海內高明，有以教我。

